
Specifikime teknike

e Punimet e gérmimit dhe transportit

Ky zé pérfshin pércaktimet e pérgjithshme dhe kérkesat pér punimet e gérmimeve né toké (né véllim
dhe/ose me shtresa) dhe gérmimet pér struktura té vogla dhe né kanale, pérfshiré gérmim nén ujé.
Kéto zéra punimesh mbulojné té gjitha punimet gé lidhen me realizimin e seksioneve sipas detajit tip
dhe largimin e materialeve té papérshtatshme deri né pikén e depozitimit té tyre. GErmimi né dhera
duhet té aplikohet né té gjitha materialet g€ mund té gérmohen si me krahé, (pérfshi me kazma) ashtu
dhe me makineri.

Punimet e gérmimit do té fillojne pasi té jeté béré piketimi né pérputhje me planet e gérmimeve si
dhe pasi té béhet azhornimi dhe verifikimi i sistemeve ekzistuese néntokésore. Pér gérmimin do té
pérdoren makineri té pérshtatshme(eskavatoré té llojeve té ndryshme) bazuar né seksionin e
parashikuar né profilin tip t&€ ményrés sé ndérhyrjes.

Materiali i dalé nga gérmimet, i cili nuk do té pérdoret si material mbushés do té depozitohet né
vendet e miratuara nga Autoritetet pérkatése. Transporti duhet té béhet me kamionet pérkatés
vetéshkarkues(me kapacitete té ndryshme. Materialet e pérshtatshme do té pérfshijné té gjitha
materialet gé jané té pranueshme né pérputhje me specifikimet teknike pér té formuar mbushje té
géndrueshme ose trase.

Pas kryerjes sé gérmimit deri né kuotén e parashikuar né projekt dhe té instruktuar né terren nga
mbikqyrési i punimeve, duhet té béhet ngjeshja me rul vibrues (dinamik). Ngjeshja e tabanit duhet té
jeté me njé minimum dendésie té thaté prej 95% pér dhera té shkrifét dhe 90% pér dhera té lidhur.

Makinerité pér gérmimin dhe transportin e materialit té dalé nga gérmimi do té pérdoren vetém nga
personel i specializuar dhe i pajisur me lejet pérkatése té drejtimit.

e Shtresé stabilizanti t=10cm (Néshtresa me material té granuluar).
Ky zé parashikon ndértimin e nénshtresés me stabilizant(cakéll i thyer dhe i granuluar). Shtresat e
stabilizantit duhet té jené té granuluara me fraksione 0-20mm.

Shtresa e stabilizantit e ngjeshur do té plotésojé té gjitha kérkesat pér trashésiné, kuotén, seksionin
térthor dhe densitetin. Trashésia e shtresés (base) e ngjeshur duhet té jeté t=10cm dhe uniforme.

e Shtresat asfaltike
- Shtresa e binderit (ose asfaltobetoni poroz). Kjo shtrese pérdoret pér shtresén lidhése ndérmjet
shtresés sé stabilizantit dhe shtresés sé asfaltobetonit. Materiali pér shtresén e binderit (asfaltobetoni
poroz) pérgatitet me 60 deri 75% cakéll té thyer, 20 deri né 35% réré dhe qé mbas ngjeshjes ka
porozitet mbetés 5 deri 10% né véllim. Né varési té kategorisé sé rrugés kjo shtresé parashikohet té
realizohet me trashési t=6cm.

- Shtresa e Asfaltobetonit (asfaltobeton i ngjeshur). Kjo shtresé pérdoret si shtresé pérdoruese
(shtresa konsumuese). Materiali pér kété lloj shtrese pérgatitet me ¢akéll té thyer e granil né masé 35
deri 40%, réré 50% dhe pluhur 5 deri 15% dhe gé mbas ngjeshjes ka porozitet mbetés né masén 3 deri
ne 5% né volum. Né varési té kategorisé sé rrugés kjo shtresé parashikohet té realizohet me trashési
t=5cm ose 6¢cm. Pér rastet kur parashikohet profilim me binder kjo shtresé do realizohet me trashési
mesatare tmes.=4cm.

Asfaltobetoni duhet te pérgatitet né fabrika té posagme, té cilat késhillohet té jené sa mé afér vendit
té pérdorimit té tij. Temperatura e masés sé asfaltobetonit mbas shkarkimit nga pérzierési duhet té
jeté né kufijté 140-160 gradé celsius. Kur temperatura e mjedisit té jashtém ku do kryhen punimet
éshté 5 deri né 10 gradé celsius, kufiri mé i ulét i temperaturés sé asfaltobetonit duhet té jeté jo mé
pak se 150 gradé Celsius.

Transporti i asfaltobetonit duhet té béhet me mjete vetéshkarkuese. Karroceria e tyre para ngarkesés
duhet té jeté e pastér, e thaté dhe e lyer me pérzieres solari té holluar me vajgur, pér té ménjanuar
ngjitien e masés sé asfaltobetonit. Késhillohet gé karroceria e mjetit té jeté e mbuluar, pér té mbrojtur
asfaltobetonin nga lagéshtia dhe te ngadalésojé shpejtésiné e ftohjes sé masés gjaté transportit.

Shtrimi dhe ngjeshja e asfaltobetonit

a) Ndértimi i shtresave asfaltike rrugore fillon té kryhet mbasi té kené pérfunduar punimet e themelit
(nénshtresat rrugore) dhe té jené plotésuar treguesit teknik, né lidhje me ngjeshmériné ose aftésiné
mbajtése té tyre, kjo né pérputhje me kérkesat e projektit.

b) Trashésia e shtresés sé asfaltobetonit né momentin e shtrimit (né gjendje té shkrifét) duhet té jeté
1.20% deri 1.25% mé me e madhe se trashésia e dhéné né projektzbatim né gjendje té ngjeshur.

c) Temperatura e masés sé asfaltobetonit né momentin e shtrimit né rrugé duhet té jeté né kufijté
130-150 gradé Celsius. Né kohé té nxehté jo mé pak se 130 gradé celsius dhe né kohé té ftohté (kur
temperatura e mjedisit té jashtém éshté 5-10 gradé celsius té jeté jo mé pak se 140 gradé celsius.

d) Ngjeshja e shtresés sé asfaltobetonit duhet té kryhet menjéheré mbas shtrimit té tij né rrugé.
Cilindri ngjeshés duhet té ndjeké nga pas makineriné asfaltoshtruese duke géndruar né largési deri
4m, me géllim gé ngjeshja té kryhet né gjéndje sa mé té nxehté.

e) Pér rrugé me pjesé kaluese mbi 5.0m, ngjeshja e shtresés sé asfaltobetonit pér gjysmén e paré té
rrugés fillon nga kufiri me bankinén, ndérsa pér gjysmén tjetér nga fuga gjatésore, e cila mund té jeté
aksi i rrugés.

f) Makinerité qgé pérdoren pér ngjeshjen e shtresave té asfaltobetonit duhet té jené rula té zakonshém
me pesha té ndryshme nga 5 deri né 12 ton ose rula me vibrim.

g) Kur pérdoren pér ngjeshje rula té zakonshém, numri i kalimeve luhatet né kufij 12 deri 17 heré,
ndérsa kur pérdoren rula vibrues, numri i kalimeve ulet né masén deri 50%.

k) Né fillim té ngjeshjes, cilindri né kalimet e para (deri 4 kalime) duhet t’a béjé né té gjithé sipérfagen
e shtresés sé asfaltobetonit duke ecur me shpejtési 2 deri ne 2.5km/oré. Ngjeshja duhet té béhet me
kujdes, né ményré gé té ménjanohen rrudhosjet e shtresés.

I) Né kohé té nxehtg, fillimisht ngjeshja e shtresés sé asfaltobetonit béhet me rulo me peshé té lehté
5 deri 7 ton dhe mé pas vazhdohet me rulo me peshé 10 deri ne 12 ton, ndérsa ne kohé té ftohtég,
ngjeshja fillohet me rulo té réndé 10 — 12 ton dhe mé pas vazhdohet me rulo té lehté, shpejtésia e
lévizjes sé rulit duhet té jeté né kufijté 2 deri 4km/oré.

m) Né rastet kur éshté e pamundur té futen makinerité ngjeshja e shtresés asfaltike mund té kryhet
me tokmak ose pllaka té nxehta.

n) Cilindri ngjeshés né c¢do kalim duhet té shkelé né gjurmén e méparshme jo mé pak se 0.25 té
gjerésise sé tij.

o) Ngjeshja e asfaltobetonit quhet e pérfunduar atéheré kur mbi sipérfagen e asfaltuar cilindri gjaté
kalimit té tij nuk |é mé gjurmé.

p) Cilindri i rulit gjaté punés pér ngjashjen shtresés sé asfaltobetonit duhet té lyhet vazhdimisht me
solucion solari té holluar me vajgur pér té€ ménjanuar ngjitjen e kokrrizave té bituminuara né té.

g) Nuk lejohet gé ruli té géndrojé né shtresén e asfaltobetonit té pangjeshur plotésisht ose té béjé
manovrime té ndryshme mbi té.

t) Kur shtrimi i asfaltobetonit kryhet pa ndérprerje dhe pérbéhet nga dy shtresa, késhillohet gé shtresa
e asfaltobetonit (shtresa konsumuese) té béhet 24 oré pas hedhjes sé shtresés sé binderit.

u) Pér té ménjanuar rrudhosjen e shtresave té asfaltobetonit né rrugét, qé kané pjerrési gjatésore mbi
6% éshté e domosdoshme qé té sigurohet sipérfage e ashpér e shtresés sé asfaltobetonit duke

pérdorur pér prodhimin e tij cakéll kokérrmadh dhe ngjeshja me cilindér té kryhet duke filluar nga
pjesa mé e ulét.

v) Fugat té cilat krijohen gjaté shtrimit té asfaltobetonit né kohé té ndryshme duhet té trajtohen me
kujdes te vecanté, pér té ménjanuar boshlléget gé mund té krijohen né to.

Késhillohet gé té respektohen rregullat gé vijojné:

v-1) Fugat midis shtresés sé binderit dhe shtresés pérdoruese té asfaltobetonit duhet qé né ¢do rast
té jené té larguara nga njéra-tjetra né kufijté 10 deri 20cm.

v-2)Para fillimit té shtresés pasardhése té asfaltobetonit, shtresa e méparshme duhet té pritet me
dalté duke e béré fugén té pjerrét me kénd 45 gradé.

v-3) Para fillimit té shtresés sé asfaltobetonit fuga lyhet me bitum dhe né buzé té saj vendoset listelé
druri, e cila kufizon trashésiné e asfaltobetonit té shkrifét dhe nuk lejon asfaltin e freskét mbi shtresén
e ngjeshur mé paré. Kur fillon ngjeshja higet listela dhe cilindri duhet té béjé ngjeshjen duke shkelur
jo mé pak se 20cm fugén. Mbas pérfundimit té ngjeshjes, fuga né té dyja anét e saj né njé gjerési prej
6cm duhet té lyhet me bitum.

w) Né rastet kur shtresa e asfaltobetonit(shtresa konsumuese apo pérdoruese) shtrohet mbasi shtresa
lidhése (binderi) i éshté nénshtruar me paré lévizjeve te automjeteve, duhet detyrimisht té pastrohet
sipérfagja e saj nga papastértité e pluhuri, t&é mos pérmbajé lagéshti dhe té spérkatet me bitum té
léngshém (né sasi deri 0.6 kg/m2) para fillimit té hedhjes sé shtresés asfaltobetonit(shtresa
konsumuese apo pérdoruese).

Kontrolli mbi cilésiné e asfaltobetonit té shtruar

a) Sipérfagja e shtresés sé asfaltobetonit duhet té jeté e Iémuar, e rrafshét dhe e njétrajtshme, té mos
keté plasaritje, gungézime ose valézime, t& mos keté porozitet e ndryshime né kuota. Shtresa asfaltike
duhet te kete pjerrési dhe trashési, sipas detajit té dhéné né projektin e zbatimit.

b) Ndryshimet né kuotat anésore té rrugés nuk duhet té jené mé shumé se 20mm né krahasim me
kuotat e pércaktuara né profilin térthor té projektit.

c) Valézime té matura si né drejtim térthor, ashtu dhe né até gjatésor té rrugés nuk duhet té jené mé
shumé se 5 mm.

d) Ndryshimet né trashésiné e shtresés krahasuar me ato té pércaktuara né projekt nuk duhet té jené
mé shumé se 10%.

e) Kontrolli qé pércakton cilésité kryesore té asfaltobetonit té vendosur e ngjeshur né vepér
pércaktohen me prova laboratorike. Pér kété qéllim pér cdo segment rruge té pérfunduar ose pér sasi
deri né 2500m 2 asfaltobetoni té shtruar rruge, nxirren mostra me madhési 25 x 25 cm mbi té cilat
kryhen prova laboratorike pér pércaktimin e vetive fiziko-mekanike. Vlerat e tyre krahasohen me
kérkesat e projektit ose té STASH 660-87.

f) Pér cdo segment rruge té shtruar me asfaltobeton duhet té mbahet akt-teknik, ku té pasqyrohen té
gjitha té dhénat e kontrollit me pamje, matje e laboratori dhe té miratohet nga pérfagésuesit e

investitorit dhe firmés zbatuese, kur treguesit cilésoré jané brenda kufijve té kérkuar nga projektuesi
ose kushtet teknike.

Kostot e sipérmarrésit pér mobilizim dhe punime té pérkohéshme

Do té kihet parasysh gé Sipérmarrésit nuk do t'i béhet asnjé pagesé mbi gmimet njési té kuotuara pér
kostot e mobilizimit té kantierit té ndértimit, d.m.th. pér sigurimin e transportit, energjing, veglat dhe
pajisjet ose pér furnizimin e godinés dhe mirémbajtjen e impjanteve té ndértimit, rrugéve té hyrjes,
té komoditeteve sanitare, hegjen e mbeturinave, furnizimin me ujé, mbrojtjen kundra zjarrit, rojet,
rrjetin telefonik si dhe struktura té tjera té pérkohéshme, pajisje dhe materiale, ose pér kujdesin
mjekésor dhe mbrojtjen e shéndetit né puné, ose pér patrullat dhe rojet, ose pér ndonjé shérbim
tjetér, ose materiale té nevojshme ose gé kérkohen pér zbatimin e punimeve né pérputhje me até gqé
do té parashikohet né Kontraté.

Mbrojtja e punés dhe e publikut

Sipérmarrési do té marré masa paraprake pér mbrojtjen e punétoréve té punésuar dhé té jetés
publike, si edhe té pasurive né dhe rreth sheshit té ndértimit.

Gjaté zbatimit té punimeve Sipérmarrési, me shpenzimet e veta, duhet té vendosi dhe té mirémbajé
gjaté gjithé kohés pengesa té tilla dhe drita, té cilat do té parandalojné né ményré efektive aksidentet.
Sipérmarrési duhet té sigurojé pengesa té pérshtatéshme, shenja me drité té kuge “rrezik” ose
“kujdes” dhe vrojtues né té gjitha vendet ku punimet mund té shkaktojné crregullime té trafikut
normal ose gé pérbéjné né ndonjé ményré rrezik pér publikun.

Mbrojtja e ambjentit

Sipérmarrési, me shpenzimet e veta, duhet té ndérmarré té gjithé veprimet e mundshme pér té
siguruar gé ambjenti lokal i sheshit té ruhet, terreni dhe ajri (duke pérfshiré edhe zhurmat) té jené té
pastra nga ndotja pér shkak té punimeve té kryera.

Transporti i materialeve

Transporti i ¢do materiali nga Sipérmarrési do té béhet me makina té pérshtatéshme té cilat kur
ngarkohen nuk shkaktojné derdhje dhe e gjithé ngarkesa té jeté e siguruar. Ndonjé makiné qé nuk
plotéson keté kérkesé ose ndonjé nga rregullat ose ligjet e garkullimit do té higet nga kantjeri.

Pastrimi pérfundimtar i zonés

Né pérfundim té punimeve né kantier Sipérmarrési, me shpenzimet e tij, duhet té pastrojé dhe té heqé
nga sheshi i ndértimit té gjitha impiantet ndértimore, materialet e teperta, mbeturinat, skelerité dhe
ndértimet e pérkohéshme té ¢do lloji dhe té Iéré sheshin e liré dhe veprat té pastra dhe né kushte té
pranueshme. Pagesa pérfundimtare e Kontratés do té mbahet deri sa kjo té realizohet dhe pasi té
jepet miratimi nga Mbikéqyrési i Punimeve.

Siguria né kantier (Perfshire Planin e Sigurisé e Kordinimit né Kantier (PSK), menaxhimin e trafikut

dhe kontrollin)

Kjo rubrike bazohet ne Vendimin Nr. 216, daté 13.4.2023 “Pér krijimin dhe funksionimin e sistemit té
integruar pér informatizimin e manualit té ¢gmimeve pér zérat e punimeve né ndértim” (Neni 13, Pika
3).

Fondi i vecanté per kete rubrike perllogaritet né pérputhje me madhésiné e projektit qé do té
realizohet dhe parashikohet ne masen jo me pak se 3% e fondit limit e shprehur ne vlere 17,250,000
leke pa tvsh. Kjo vlere minimale shérben pér zbatimin e masave pér siguriné né kantier, né zbatim té
Vendimit nr. 312, daté 5.5.2010, té Késhillit té Ministrave, “Pér miratimin e rregullores pér siguriné né
kantier”, Aneksi VI “Permbajtja minimale e planit te sigurise ne kantieret e perkoheshme e te
levizeshme”.

Seksioni 1 - Pérmbajtja minimale e pérgjithshme e planit té sigurisé e koordinimit (PSK).

PSK pérmban té paktén elementet e méposhtme:

a) identifikimin dhe pérshkrimin e objektit, duke specifikuar:
1. adresén e kantierit;
2. njé pérshkrim pérmbledhés té zonés né té cilén éshté pozicionuar kantieri, i shogéruar me
skicé ;
3. njé pérshkrim sintetik té objektit, duke iu referuar né ményré té vecanté zgjidhjeve té
projektimit, arkitektoniké, strukturoré dhe teknologjiké;
b) pércaktimin e subjekteve qé kané funksionin e sigurisé, duke treguar emrat e pérgjegjésve pér
punimet, té koordinatorit pér siguriné né fazén e projektimit, dhe nése éshté eméruar, té
koordinatorit pér siguriné né fazén e kryerjes sé punimeve dhe emrin e punédhénésve pér subjektet
zbatuese dhe punémarrésit e vetépunésuar para fillimit té punimeve;

c) njé relacion né lidhje me pércaktimin, analizén dhe vlerésimin e rrezigeve konkrete duke iu referuar
zonés dhe organizimit té kantierit, punimeve dhe ndérhyrjeve né to;

d) zgjidhjet e projektimit dhe té organizimit, procedurat, masave parandaluese dhe mbrojtése, né
referim me:

1. zonén e kantierit, né pérputhje me seksionin 2, pikat 1 dhe 4;
2. organizimin e kantierit, né pérputhje me seksionin 2 pikat 2 dhe 4;
3. punimet, né pérputhje me seksionin 2 pikat 3 dhe 4;

e) pérshkrimet operative, masat parandaluese e mbrojtése dhe mekanizmat e mbrojtjes
individuale, né referim me ndérfutjet midis aktiviteteve, né pérputhje me seksionin 3 pikat 1,2 dhe 3;

f) masat e koordinimit, me pérdorimin e pérbashkét nga shumé subjekte dhe

punémarrésve té vetépunésuar, si; zgjedhja e planifikimit té aktiviteteve pér siguring,
struktura, pajisje, infrastruktura, shérbime dhe mjete té mbrojtjes kolektive si né seksionin 2
pikat 4 dhe 5;

g) ményrat e organizimit té bashképunimit dhe koordinimit, si dhe té informacioneve reciproke, midis
punédhénésve dhe punémarrésve té vetépunésuar;

h) parashikimi i organizimit pér shérbimin e ndihmés sé shpejté, kundér zjarrit dhe
evakuimit té punémarrésve; PSK pérmban dhe té dhéna telefonike té strukturave té
parashikuara né territorin e shérbimit té ndihmés sé shpejté dhe té parandalimit té zjarreve;

i) parashikimin e kohézgjatjes sé punimeve, fazat e punimeve dhe kur e kérkon
kompleksiteti i objektit, dhe té nénfazave té punimeve, gé pérbéjné programin grafik té
punimeve, si dhe pérbérjen e kantierit té shprehur né njeréz - dité;

j) vlerésimi i kostove té sigurisé, né bazé té seksionit 6.

3. Koordinatori pér projektin specifikon né PSK, aty ku vecantia e punimeve e kérkon,
tipin e procedurave plotésuese dhe té detajeve té PSK lidhur me vendimet e pavarura té
subjektit zbatues, gé duhet té specifikohen né POS.

4. PSK éshté i pérbéré nga tabela specifike pér projektin, né lidhje me aspektet e

sigurisé, gé pérfshijné té paktén njé planimetri, dhe aty ku e kérkon vecantia e objektit, njé
profil altimetrik dhe njé pérshkrim i shkurtér i karakteristikave hidrologjike té terrenit ose
referim i specifikimeve té relacionit té gatshém, nése ekziston.

5. Lista treguese dhe jo e kufizuar e elementeve esenciale té nevojshme pér té

pércaktuar pérmbajtjen e PSK té cituar né pikén 2, éshté si mé poshté:

a) strukturat pérfshijné: skelat, skela prej tubash mbi rrota, ura mbi trekémbésh, pjesa
horizontale e skelave, parapete, rrugé kaluese, ura, armatura mbrojtése té gérmimeve, banja,

lokale pér t'u laré, dhoma zhveshje, mensa, dhomat e ngrénies, vende kurimi dhe pushimi;
konvikte; dhoma mjekimi, infermieri, hapésira té mbyllura né kantiere;

b) pajisjet pérfshijné: centrale dhe impiantet e betonimit; betonierat, vinga, vingat auto,
krikat, elevatoré, makinat pér lévizjen e dheut, makinat speciale pér lévizjen e dheut dhe
derivate, sharra elektrike disk, kthyes hekuri, impiantet elektrike té kantiereve, tokézimet dhe
mbrojtja kundér shkarkimeve elektrike, impiantet kundér zjarreve, impiantet e thithjes sé
tymrave, impiantet e transmetimit té ujit, gazit dhe ¢do lloj tjetér energjie, rrjeti i shkarkimit
té ujérave té zeza;

c) Infrastruktura pérfshin: rrugét e transportit té mjeteve mekanike né kantier, rrugét e
kémbésoréve; zonat e depozitimit té materialeve dhe mbeturinave té kantierit.

d) pajisjet dhe shérbimet e mbrojtjes kolektive pérfshijné, sinjalistikén e sigurisg,
paralajméruesit akustik, mjetet e ndihmés sé shpejté, ndrigcimi i emergjencés, mjetet shuarjes
sé zjarrit; shérbimet pér drejtimin e emergjencés.

Seksioni 2 - Pérmbajtja minimale e PSK né lidhje me zonén e kantierit, organizimit té
kantierit dhe punimeve.

1. Né lidhje me zonén e kantierit, PSK pérmban analizén e elementéve kryesoré né

lidhje me shtresat néntokésore, burime ujore, mole, pemé, punime té ndérfutura ose mbi té

cilét duhet ndérhyrég, infrastruktura, ndér té cilat, rrugé, linja hekurudhore, rrjeti ujor,

aeroporte, ndértesa qé kérkojné kujdes té vecanté, si shkollat, spitalet, shtépité e pushimit pér
moshat e thyera, banesa; linjat ajrore dhe tubacionet e néndheshme té shérbimeve, kantiere té tjera
ose instalime pér prodhim; garkullimi, zhurma, pluhurat, fibra, tymra, avuj, gaze, eréra ose ndotés té
tjeré té ajrit, rénien e materialeve nga lartésité.

Né lidhje me elementet e mésipérme né PSK duhet té analizohen pérkatésisht:

a) karakteristikat e zonés sé kantierit;

b) prania a mundshme e faktoréve té jashtém gé sjellin rrezik pér kantierin;

c) rrezige té mundshme qé shkaktohen nga punimet né kantier né zonat rreth tyre.

2. Né lidhje me organizimin e kantierit, PSK pérmban dhe elementet qé vijojné:

a) ményrat e mundshme pér hyrjen e mjeteve té furnizimit té materialeve;

b) pozicionin e impianteve té kantierit;

c) pozicionin e zonave té ngarkim - shkarkimit;

d) zonat e depozitimit té mjeteve dhe té depozitimit té materialeve dhe té mbeturinave;
e) zonat e mundshme té depozitimit té materialeve me rrezik zjarri ose eksplozim.

3. Né lidhje me punimet, koordinatori pér projektin bén ndarjen e punimeve né fazé

dhe kur kompleksiteti i objektit e kérkon, né nénfaza té punés, dhe kryen analizén e rrezigeve
té mundshme, duke treguar kujdes pér sa vijon:

a) mbi rrezikun e pérplasjes sé mjeteve qé qarkullojné né zonén e kantierit;

b) mbi rrezikun e shkarkesave elektrike
c) mbi rrezikun e zhurmés
d) mbi rrezikun nga pérdorimi i substancave kimike.

4. Pér ¢do element té analizés né pikat 1, 2 dhe 3, PSK pérmban:

a) zgjedhjet e projektimit dhe organizimit, procedurat, masat parandaluese e mbrojtése
té kérkuara pér té zvogéluar ose eliminuar rrezikun né puné; kur éshté e nevojshme,
prodhohen tabela dhe vizatime teknike shpjegues;

b) masat e koordinimit pér realizimin e kérkesave té pérmendura né shkronjén "a".

Seksioni 3 - Pérmbajtja minimale e PSK né lidhje me ndérhyrjet pér ndryshimin e
punimeve dhe koordinimin e tyre

1. Koordinatori pér projektimin kryen analizén e ndryshimit té punimeve, edhe kur
béhet fjalé pér punimet, zbatimit nga i njéjti subjekt ose té punémarrésve té vetépunésuar,
pérgatit njé program kohor pér zbatimin e punimeve.

2. Né lidhje me ndérhyrjet pér ndryshim punimesh, PSK mban shénimet operative pér
shtyrjen e afateve kohore té punimeve té ndryshuara dhe ményrat e verifikimit né lidhje me

kéto shénime; né rastin kur vazhdon rreziku i ndryshimeve, merren masa parandaluese dhe
mbrojtése dhe pajisjet e mbrojtjes personale, pér té zvogéluar kéto rrezige.

3. Gjaté kohés sé njé rreziku mé té madh pér shkak té ndérhyrjeve pér ndryshim né
puné, koordinatori pér kryerjen e punimeve, kontrollon periodikisht, duke konsultuar
paraprakisht drejtuesin e subjekteve zbatuese dhe té punémarrésve té vetépunésuar té
interesuar, pajtueshmériné e pjesés pérkatése né PSK me ecuriné e punimeve, duke

pérditésuar planin dhe né ményré té vecanté, nése éshté e nevojshme, programin kohor pér zbatimin

€ punimeve.

4. Masat pér koordinimin né lidhje me pérdorimin e pérbashkét té strukturave,

infrastrukturés, mjeteve, dhe shérbimeve té mbrojtjes kolektive, pércaktohen duke analizuar

pérdorimin e pérbashkét nga shumé subjekte dhe punémarrés té vetépunésuar.

5. Koordinatori pér zbatimin e punimeve, plotéson PSK me emrat e subjekteve zbatuese dhe té

punémarrésve té vetépunésuar, té cilét duhet té zbatojné c¢faré éshté parashikuar né pikén 4 té

seksionit 2 dhe né pikén 4 té seksionit 3, duke konsultuar paraprakisht subjektet zbatuese dhe

punémarrésit e vetépunésuar té interesuar, tregon
gjithashtu kronologjiné pérkatése té zbatimit dhe ményrat e kontrollit.

Seksioni 4 - Pérmbajtja minimale e planit rezervé té sigurisé -PRS.
1. PRS hartohet nga zbatuesi i punimeve, nén kujdesin e autoriteti kontraktor, si plani

rezervé i planit té sigurisé dhe koordinimit, kur ai nuk éshté parashikuar né pérputhje me
pikén 3 té seksionit 3 dhe pérmban té njéjtat elemente té PSK té cituara né pikén 2 té
seksionit 1, me pérjashtim té vlerésimit té kostos pér siguriné.

Seksioni 5 - Pérmbajtja minimale e planit operativ té sigurisé

1. POS hartohet nga ¢do punédhénés i subjektit zbatues, né pérputhje me nenin 9, dhe
modifikimet e métejshme, pér secilin kantier té interesuar;

Ky plan pérmban té paktén elementét e méposhtme:

a) té dhénat identifikuese pér subjektet zbatuese:

1) emrin e punédhénésit, adresén, té dhénat telefonike té zyrés gendrore dhe té zyrave
té kantiereve;

2) aktivitetet specifike dhe ¢do punim té kryer né kantier nga subjekti zbatues dhe
punémarrésit té vetépunésuar nénkontraktues;

3) emrat e personelit pér ndihmén e shpejté, veprimet kundér zjarrit, evakuimin e
punémarrésve dhe té drejtimit té emergjencés né kantier, té pérfagésuesit té punémarrésve pér
siguriné e ndérmarrjes ose té territorit, i eméruar ose i zgjedhur;

4) emri i mjekut kompetent aty ku parashikohet;

5) emri i pérgjegjésit pér zyrén e parandalimit e té mbrojtjes;

6) emri i drejtorit teknik té kantierit dhe té pérgjegjésit té kantierit;

7) numri dhe kualifikimet pér ¢do punémarrés vartés té firmés zbatuese dhe té
punémarrésve té vetépunésuar gé punojné né kantier pér llogari té té njéjtit subjekt.

b) detyrat specifike, té lidhura me siguriné, té kryera né kantier nga ¢do person i
eméruar pér kété géllim nga subjekti zbatues;

c) pérshkrimi i aktiviteteve té kantierit, ményrat e organizmit dhe turnet e punés;

d) lista e skelave, urave kulle mbi rrota dhe e objekteve té tjera provizore me réndési,

e makinerive dhe e impianteve qé pérdoren né kantier;

e) listén e substancave dhe preparateve té rrezikshme gé pérdoren né kantier me skedat
pérkatése té sigurisé;

f) rezultatin e raportit té vlerésimit pér zhurmén;

g) pércaktimin e masave parandaluese dhe mbrojtése, té plotésuara me ato té pérfshira
né PSK, dhe té adoptuara me rreziget e lidhura me punimet né kantier;

h) procedurat plotésuese e té detajuara, té kérkuara nga PSK;

i) lista e pajisjeve té mbrojtjes personale té véna né dispozicion té punémarrésve né kantier;
I) dokumentet né lidhje me informacionin dhe formimin e dhéné, punémarrésve né kantier.
2. Aty ku nuk parashikohet hartimi i PSK, PRS plotésohet me elementet e POS kur éshté
e parashikuar.

Autoriteti Kontraktor bén likujdimin e vlerés sé sipércituar pér siguriné né kantier né cdo situacion

respektiv referuar peshés korresponduese te realizimit te punimeve, kjo e shogéruar me (i) raportin
PSK (referuar pérmbajtjes minimale té PSK) hartuar nga Kontraktori e (ii) Mbikqyresi i punimeve dhe

(iii) i monitoruar e miratuar nga specialistét e HSE (Health, Safety and Environment) té autoritetit
kontraktor.

Theksohet se, nése nga monitorimi i specialistéve té& HSE dhe/apo Mbikqgyresit té punimeve rezulton
se nuk jané zbatuar masat e sigurisé né kantier (kjo nénkupton edhe nése ka njé shkelje té vetme)
pérvec masave penalizuese referuar KPK dhe KVK té kontratés, vlera korresponduese pér kété rubriké
nuk do té paguhet pér situacionin respektiv referues.

"LUIS INFRASTRUKTURE" sh.p.k

Drejtues Ligjor

Ing. Endrit HAJREDINI

Endrit Halredini

